ԱՄՓՈՓԱԹԵՐԹ
«ՀԱՐԿԱԴԻՐ ԷԼԵԿՏՐՈՆԱՅԻՆ ԱՃՈՒՐԴԻՑ ԳՈՒՅՔ ՁԵՌՔ ԲԵՐԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ  ԼՐԱՑՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2025 ԹՎԱԿԱՆԻ ԴԵԿՏԵՄԲԵՐԻ 18-Ի N 1890-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԿԱՐԾԻՔՆԵՐԻ

	1. ՀՀ ֆինանսների նախարարություն
	02.03.2026թ

	
	N 01/34-3/4684-2026

	Նախագծով առաջարկվում է «Հայաստան» մարզական Հասարակական կազմակերպության սեփականություն հանդիսացող, ՀՀ Լոռու մարզի համայնք Վանաձոր ք. Զ. Անդրանիկի փողոց 8 հասցեում գտնվող անշարժ գույքը (այսուհետ՝ Գույք) հարկադիր էլեկտրոնային աճուրդից ձեռքբերելու նպատակով ՀՀ 2026թ. պետական բյուջեով նախատեսված ՀՀ կառավարության պահուստային ֆոնդից ՀՀ կրթության, գիտության, մշակույթի և սպորտի նախարարությանը (այսուհետ՝ Նախարարություն) հատկացնել 311,905.4 հազ. դրամ՝ որից 225,082.8 հազ. դրամը նախատեսվում է ապահովել հարկային եկամուտների ավելացման, իսկ 86,822.6 հազ. դրամը՝ ՀՀ կառավարության պահուստային ֆոնդի միջոցների հաշվին:
Այդ կապակցությամբ առաջարկում ենք՝ հաշվի առնելով ՀՀ կառավարության պահուստային ֆոնդում առկա ռեսուրսների խիստ սահմանափակությունը և մինչ տարեվերջ գերատեսչությունների կողմից ներկայացված մեծածավալ հավելյալ ծախսային կարիքները, ՀՀ կառավարության պահուստային ֆոնդը չդիտարկել որպես վերը նշված 86,822.6 հազ. դրամ ծախսերի ֆինանսավորման աղբյուր, և բարձրացված հարցը ՀՀ կառավարությունում քննարկման արդյունքներով հրատապ և առաջնահերթ համարվելու պարագայում, նշված ծախսերն իրականացնել ՀՀ 2026թ. պետական բյուջեով Նախարարությանը նախատեսված ընդհանուր հատկացումների շրջանակներում հնարավոր տնտեսումների հաշվին:
	Ընդունվել է ի գիտություն
Ներկայումս ՀՀ ԿԳՄՍ նախարարությունն իրեն հատկացված պետական բյուջեով նախատեսված ծրագրերի շրջանակներում չունի առկա տնտեսումներ, իսկ գույքի աճուրդից ձեռքբերումը հրատապ է։ Տարվա ընթացքում տնտեսումներ կամ խնայողություններ ունենալու դեպքում սույն Նախագծով ՊՖ-ից հատկացվող գումարի չափով ԿԳՄՍ նախարարությունը կվերադարձնի համապատասխան գումարը ՊՖ։

	Նախագծի 4-րդ կետով նախատեսվում է սահմանել, որ հարկադիր կատարումն ապահովող ծառայության հետ պայմանագիրը կնքվում է Գույքի՝ հերթական հարկադիր էլեկտրոնային աճուրդից ձեռքբերման արժեքի 100 տոկոսի չափով, իսկ ՀՀ կրթության, գիտության, մշակույթի և սպորտի նախարարության կողմից «Հրապարակային սակարկությունների մասին» օրենքի 10-րդ հոդվածի 1-ին մասին համապատասխան վճարած նախավճարը վերադարձվում է ՀՀ պետական բյուջե:
Նախագծի հիմնավորման համաձայն՝ Գույքի աճուրդից ընդհանուր հիմունքներով ձեռք բերման համար նախատեսվող 311,905.4 հազ. դրամն ունի հետևյալ բաշխումը.
- Գույքի արժեք (լոտի մեկնարկային գին) 236,929.3 հազ. դրամ,
- Հողամասի  նկատմամբ սեփականության իրավունքի պետական գրանցման պարտադիր վճար՝ 62,629.6 հազ. դրամ (ՀՀ Հողային օրենսգրքի 64-րդ հոդվածին համապատասխան),
- Աճուրդին մասնակցելու համար գույքի արժեքի 5%-ի չափով նախավճար՝ 11,846.5 հազ. դրամ,
- Աճուրդին այլ մասնակիցների առկայության դեպքում հնարավոր անհրաժեշտ 5 քայլի գումար՝ 500.0 հազ. դրամ: 
Այդ կապակցությամբ, հաշվի առնելով, որ 5 տոկոսի չափով նախավճարը ենթակա է վերադարձման, առաջարկում ենք նախավճարի գումարի հատկացումը ևս իրականացնել բյուջետային եկամուտների և ծախսերի ավելացման տարբերակով:
	Ընդունվել է ի գիտություն
Նախագծի կետը խմբագրվել է և ոչ թե նախավճարն է վերադարձվելու, այլ ԿԳՄՍ նախարարության կողմից հարկադիր ծառայության ավել վճարված գումարը, այսինքն դա եկամուտ չէ պետական բյուջեի համար, այլ ուղղակի ավել վճարվածի վերադարձ։

	Միաժամանակ, հաշվի առնելով, որ հիշյալ տարբերակով գույքի ձեռք բերման նախաձեռնությունն իրականացվել է ՀՀ գլխավոր դատախազության կողմից, առաջարկում ենք այս կառուցակարգի գործադրման նպատակահարմարությունը քննարկել նաև վերջինիս հետ:
Բացի այդ, առաջարկում ենք Նախագծի հավելվածներում ճշտել պահուստային ֆոնդից կատարվող հատկացումները:
	Ընդունվել է ի գիտություն

	2. ՀՀ արդարադատության նախարարություն
	23.02.2026թ․

	
	N /30,1/8004-2026

	Ի պատասխան Ձեր՝ 2026 թվականի փետրվարի 16-ի թիվ 01/17.2/4623-2026 գրության՝ «Հարկադիր էլեկտրոնային աճուրդից գույք ձեռք բերելու և անհատույց օգտագործման իրավունքով հանձնելու, «Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ և լրացում, Հայաստանի  Հանրապետության կառավարության  2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ, Հայաստանի  Հանրապետության կառավարության  2025 թվականի դեկտեմբերի 18-ի N 1890-Ն որոշման մեջ փոփոխություններ կատարելու, ինչպես նաև Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» ՀՀ կառավարության որոշման լրամշակված նախագծի վերաբերյալ հայտնում ենք հետևյալը.
Հարկ է նկատել, որ Նախագծով ամբողջությամբ հղում է կատարվում «Հրապարակային սակարկությունների մասին» օրենքի (այսուհետ՝ Օրենք) այն հոդվածներին, որոնք չեն վերաբերում հարկադիր էլեկտրոնային աճուրդին: Մասնավորապես, ՀՀ Լոռու մարզի Վանաձոր համայնքի Զ. Անդրանիկի փողոց 8 հասցեում գտնվող անշարժ գույքի հարկադիր էլեկտրոնային աճուրդի կազմակերպումն ու անցկացումն իրականացվում են մինչև 2026 թվականի հունվարի 1-ը գործող Օրենքի 35.1-րդ-35.4-րդ հոդվածների հիման վրա: Ըստ այդմ, հիմք ընդունելով Օրենքի անցումային կարգավորումները՝ անհրաժեշտ է Նախագծից հանել 4-րդ կետի 1-ին և 2-րդ ենթակետերում առաջարկվող իրավական հղումները:
Ավելին, նախագծի 1-ին և ենթակետն անհասկանալի է, քնաի որ իրավահարաբերության ծագման պահին գործող Օրենքի 35.2-րդ հոդվածի 4-րդ և 6-րդ մասերի համաձայն՝ հարկադիր էլեկտրոնային աճուրդում հաղթած մասնակցի կողմից նախօրոք սառեցված նախավճարը փոխանցվում է ծառայության դեպոզիտ հաշվին և հետագայում հաշվանցվում է գնման գնից, ուստի հետագա տարակարծիք մեկնաբանությունները բացառելու համար անհրաժեշտ է 4-րդ կետը կամ վերախմբագրել կամ ամբողջությամբ հանել:
	Ընդունվել է

	3. ՀՀ տարածքային կառավարման և ենթակառուցվածքների նախարարություն
	19.02.2025թ

	
	N ԴԽ//6084-2026

	«Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ և լրացում, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ, Հայաստանի Հանրապետության կառավարության 2025 թվականի դեկտեմբերի 18-ի N 1890-Ն որոշման մեջ փոփոխություններ կատարելու, ինչպես նաև Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին»   ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը առաջարկություններ և դիտողություններ չունի։
	Ընդունվել է ի գիտություն

	4. ՀՀ պետական եկամուտների կոմիտե
	25.02.2026թ

	
	N 01/11-1/11214-2026

	«Դատական ակտերի հարկադիր կատարման մասին» 1998 թվականի մայիսի 5-ի ՀՕ-221 օրենքի (այսուհետ` Օրենք) 67-րդ հոդվածով սահմանվում է կատարողական գործողությունների կատարման ծախսերի հատուցման կարգը: Մասնավորապես` նշված հոդվածի 2-րդ մասի «ա» կետի համաձայն կատարողական գործողությունների կատարման ծախսերը բռնագանձվում են պարտապանից` գույքային բնույթի կատարողական վարույթներով` 100.000 դրամ և ավելի չափով պահանջի բավարարմանն ուղղված գումարի, իսկ գույք հանձնելու դեպքում` այդ գույքի արժեքի 5 տոկոսի չափով:
Վերոգրյալի կապակցությամբ հարկ է հաշվի առնել, որ Նախագծի համաձայն հատկացվող գումարը չի ներառում Օրենքով սահմանված` պարտապանից բռնագանձման ենթակա կատարողական գործողությունների կատարման ծախսերը:
	Ընդունվել է ի գիտություն
Գումարի բաշխումը կատարվելու է համաձայն օրենսդրության

	2․ Օրենքի 69-րդ հոդվածով սահմանվում է բռնագանձված գումարի բաշխման կարգը: Մասնավորապես` նշված հոդվածի 2-րդ մասի համաձայն պարտապանից բռնագանձված, այդ թվում՝ պարտապանի գույքի իրացումից, ինչպես նաև բռնագրավման ենթակա գույքի արժեքից ստացված գումարները մեկից ավելի պահանջատերերի դեպքում բաշխվում են Օրենքով սահմանված հերթականությամբ:
Ելնելով վերոգրյալից և հաշվի առնելով, որ Նախագծի հիմնավորմամբ նշվում է, որ Գույքի վաճառքից գումարն ուղղվելու է «Հայաստան» մարզական հասարակական կազմակերպության հարկային պարտավորությունների մի մասի մարմանը, ուստի հայտնում ենք, որ եթե բացի Պետական եկամուտների կոմիտեից, առկա է նաև այլ պահանջատեր, ապա Նախագծի շրջանակներում անհրաժեշտ է կանոնակարգել նաև Գույքի վաճառքից գումարի բաշխման հարցը:
	Ընդունվել է ի գիտություն
Հարցը կանոնակարգվելու է աշխատանքային կարգով

	3. Գույքը աճուրդից ընդհանուր հիմունքներով ձեռք բերելու համար Նախագծով նախատեսվում է հատկացնել 311,905.4 հազար դրամ գումար, որից 86,822.6 հազար դրամը` ՀՀ կառավարության պահուստային ֆոնդից, իսկ մնացած 225,082.8 հազար դրամի չափով նախատեսվում է ավելացնել 2026թ. հարկային եկամուտների և պետական տուրքերի ծրագրային բյուջետային եկամուտների մեծությունը: 
Հաշվի առնելով վերոգրյալը, առաջարկում ենք քննարկման առարկա դարձնել ՀՀ կառավարության որոշման նախագծով նախատեսված հատկացումները այլ աղբյուրներից իրականացնելու հարցը (առանց փոփոխելու հարկային եկամուտների և պետական տուրքերի ծրագրային բյուջետային եկամուտների մեծությունը):
	Ընդունվել է ի գիտություն

